
Bæjarráð - 2506. fundur bæjarráðs 
haldinn  á bæjarskrifstofu, miðvikudaginn 30. september 2026 

og hófst hann kl. 16:15

Fundinn sátu:
Kristján Jón Guðmundsson, Þorbergur Haraldsson, Guðfinnur Ragnar 
Jóhannsson, Kristinn Gauti Einarsson og Jóhanna Ósk Halldórsdóttir. 

Fundargerð ritaði:  Kristinn Gauti Einarsson, Fjármála- og skrifstofustjóri

Dagskrá:

1.  Tímalína Bæjarráðs 2026 - 2606050
Lagt fram uppfært yfirlit yfir helstu mál og verkefni sveitarfélagsins. Tímalinan er innra 
vinnuskjal sem ætlað er að styðja við áætlanagerð, forgangsröðun verkefna og yfirsýn 
bæjarráðs yfir stöðu mála hverju sinni.
Tímalína kynnt.

 
2.  Framkvæmdir 2026 - 2606040

Lagt verður fram yfirlit yfir stöðu framkvæmda og fjárfestinga árið 2026, ásamt mati á 
framvindu verkefna og fjárhagslegri stöðu þeirra. Bæjarráð ræðir stöðu verkefna og næstu 
skref eftir því sem við á.
Farið yfir stöðu framkvæmda og fjárfestinga ársins 2026. 

 
3.  Viðaukar við fjárhagsáætlun 2026 - 2606041

Lagður fram viðauki nr. 08 við fjárhagsáætlun ársins 2026 vegna uppfærslu á 
skuldabréfaáætlun og hærri vaxta og verðbóta en áður var gert ráð fyrir. Samkvæmt 
viðaukanum versnar áætluð rekstrarniðurstaða samstæðunnar um 72,87 m.kr. og áætlað 
handbært fé lækkar um 16,49 m.kr. Viðaukinn lagður fram til umræðu og afgreiðslu.
Viðaukinn uppfærir fjárhagsáætlun ársins 2026 vegna hærri vaxta og verðbóta af lánum 
en áður var áætlað. Afgreiðslu er frestað til næsta fundar bæjarráðs, þar sem jafnframt 
verður farið yfir uppfærða tekjuáætlun.

 
4.  Til umsagnar 5. mál - sveitarstjórnarlög. - 2609032

Lögð fram drög bæjarstjóra að umsögn um 5. mál á löggjafarþingi 2026-2027, breytingar 
á sveitarstjórnarlögum, í samræmi við bókun bæjarráðs á síðasta fundi. Drögin lögð fram 
til umræðu og afgreiðslu.
Bæjarráð ræddi frumvarp til sveitarstjórnarlaga, einkum ákvæði um íbúafjöldaviðmið og 
frumkvæði íbúa að stöðumati og sameiningarviðræðum. Jafnframt var fjallað um 

fjármálareglur A-hluta og viðmið eftirlitsnefndar, meðal annars í samhengi við aðhald í 
gjaldskrárhækkunum vegna verðbólgu. 

Bæjarráð felur bæjarstjóra að ganga frá umsögn í samræmi við umræður á fundinum og 
senda umsögnina til Alþingis.

 
5.  Vegna almenningssamgangna að Ísafjarðarflugvelli - 2609068

Lagt fram erindi Vegagerðarinnar, dags. 21. september 2026, um breytingu á akstri 
flugrútu á leið 67. Frá þeim degi hefjast og enda ferðir á Ísafirði í stað Bolungarvíkur. 
Breytingin er gerð í tengslum við tímabundinn samning um aksturinn meðan unnið er að 
framtíðarútfærslu þjónustunnar. Málið er lagt fram til umræðu um áhrif breytingarinnar á 
samgöngur íbúa Bolungarvíkur við Ísafjarðarflugvöll og viðbrögð sveitarfélagsins.
Bæjarráð vonast til að viðunandi lausn finnist á fyrirkomulagi þjónustunnar. Bæjarráð 
leggur áherslu á að það fjármagn sem ætlað hefur verið til hennar verði áfram nýtt til 
almenningssamgangna á svæðinu og falli ekki niður við breytingar á fyrirkomulagi.

 
6.  Viljayfirlýsing um verkmenntahús - 2609077

Árið 2024 undirrituðu ríkið og sveitarfélög á norðanverðum Vestfjörðum samning um 
uppbyggingu nýs verknámshúss við Menntaskólann á Ísafirði sem er ætlað að bæta 
aðstöðu til verknáms á svæðinu. Um er að ræða 1.023 m² viðbyggingu við núverandi 
verknámshús og var áætlaður heildarkostnaður framkvæmdarinnar 1.186 m.kr. á verðlagi 
ársins 2024. Það sem hefur breyst frá fyrri áformum er að Ísafjarðarbær mun fara með 
verkefnastjórn og utanumhald framkvæmdarinnar í heild, í stað ríkisins, á sama 
kostnaðargrunni og áður. Nú er lagt til að endurnýja viljayfirlýsingu aðila þann 7.október 
og staðfesta áframhaldandi þátttöku sveitarfélaganna.
Bæjarráð tekur vel í að endurundirrita viljayfirlýsingu um uppbyggingu verkmenntahúss 
við Menntaskólann á Ísafirði. Bæjarstjóra er falið að undirrita fyrir hönd 
Bolungarvíkurkaupstaðar, enda rúmist efni hennar innan fyrri samþykkta bæjarstjórnar.

 
7.  Minnisblað frá yfirhafnarverði - 2609076

Lagt fram minnisblað yfirhafnarvarðar, dags. 23. september 2026, um starfsmannamál 
Bolungarvíkurhafnar. Fjallað er um sumarafleysingar árið 2027 og ósk um hækkun 
starfshlutfalls úr 30% í 50%.
Bæjarráð tekur jákvætt í efni minnisblaðs yfirhafnarvarðar um starfsmannamál 
Bolungarvíkurhafnar og felur bæjarstjóra að vinna málið áfram.

 
8.  Slökkvistöð og áhaldahús - hugmynd að nýrri staðsetningu - 2609067

Lögð fram hugmynd að nýrri staðsetningu fyrir slökkvistöð og áhaldahús, ásamt 
frumtillögum að aðstöðu slökkviliðs í húsnæði við Hafnargötu 21-23. Málið er lagt fram 
til umræðu um mögulega nýtingu húsnæðisins og næstu skref við könnun á hagkvæmni 
og hentugleika þess fyrir starfsemina.
Bæjarráð tekur jákvætt í framlagða tillögu að nýrri staðsetningu fyrir slökkvistöð og 
áhaldahús og felur bæjarstjóra að halda vinnu við málið áfram.

Fleira ekki gert. Fundi slitið kl. 18:35


